



	
	

	
	

	পৃষ্ঠা:Pratiphal.pdf/৯

	
		ৱিকিউৎসৰ পৰা

		


		

		
		

		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে

(৩)




 বৰ্তমানে মানুহে জানে যে সুৰেন বৰাই নিজৰ
অধ্যৱসায়ৰ ফলত কাঠৰ কাৰবাৰত লক্ষপতি হৈ
ফিৰি আহে; আৰু জিতেন লহকৰ এতিয়াও ব্ৰহ্মদেশতেই
আছে। মাজৰ ৫ বছৰৰ কথা মানুহে
নাজানে— আনকি সুৰেন বৰা পৰ্য্যন্ত এই বিষয়ত
নীৰৱ।

 বৰাৰ লৰা দুজন। ডাঙৰ জনৰ নাম কৃষ্ণ
বৰা আৰু সৰুজনৰ নাম হৰ বৰা। বৰাৰ ঘৈণীয়েকৰ
দুবছৰমান আগেয়ে মৃত্যু হয়।

 বৰাৰ বৰ্তমান বয়স প্ৰায় ৫৫ বছৰ। তেওঁ,
মানুহজন চুটি-চাপৰ আৰু শকত আৱত, মুখখন
ঘূৰণীয়া, চকু দুটা সৰু সৰু; মুখত দাড়ীৰ চিন
চাব নাই; কিন্তু গোঁফ আছে, মূৰটোত চুলি
দুডাল এডালকৈ নাইকিয়া হব ধৰিছে।

 ডাঙৰ লৰা কৃষ্ণকান্তৰ বৰ্তমান বয়স প্ৰায় ২৫
বছৰ। বি, এ, পাচ কৰি দেউতাকৰ কাৰবাৰ চোৱাত
লাগিছে। কাৰবাৰী বিদ্যাত দেউতাকক চেৰ পেলাই
গৈছে। লোকৰ মূৰত টাঙোন মাৰি টকা অৰ্জ্জা
বিদ্যা প্ৰায় আয়ত্ত কৰি লৈছে।

		 এই পৃষ্ঠাটো শেষবাৰৰ কাৰণে ১৪ জুলাই ২০২০ তাৰিখে ০৯:২৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

